
22, అక్టోబర్ 2026, గురువారం భారత్ సమాచార్

కాంగ్రెస్ విజయం కోసం కృషిచేయాలి: మురళి నాయక్

భారత్ సమాచార్, మహబూబాబాద్ జిల్లా: రానున్న MLC

ఎన్నికల్లో కాంగ్రెస్ పార్టీ  అభ్యర్థి  రామ్‌రెడ్డి సర్వోత్తమ రెడ్డి

విజయానికి పార్టీ  నాయకులు, కార్యకర్తలు సమష్టిగా కృషి

చేయాలని MLA డా. భూక్యా మురళి నాయక్

పిలుపునిచ్చా రు. పట్టభద్రుల ఓటరు నమోదు ప్రక్రియలో

అర్హులైన ప్రతి ఒక్కరూ భాగస్వాములయ్యేలా పార్టీ  శ్రేణులు

చొరవ తీసుకోవాలని సూచించారు.

ఎమ్మెల్సీ ఎన్నికల ప్రక్రియలో భాగంగా మహబూబాబాద్

జిల్లా నెల్లి కుదురు మండలంలోని కాంగ్రెస్ పార్టీ
కార్యాలయంలో గురువారం పట్టభద్రుల ఓటరు నమోదు

హెల్ప్‌డెస్క్‌ను MLA డా. భూక్యా మురళి నాయక్

ప్రారంభించారు. మండల కాంగ్రెస్ పార్టీ  అధ్యక్షుడు యాదవ

రెడ్డి తదితర నాయకులతో కలిసి ఈ కార్యక్రమానికి శ్రీకారం

చుట్టారు. పట్టభద్రుల ఓటరు నమోదుకు అవసరమైన

సహకారం అందించడమే లక్ష్యంగా హెల్ప్‌డెస్క్‌ను ఏర్పాటు

చేశారు.

ఈ సందర్భంగా MLA మురళి నాయక్ మాట్లాడుతూ..

MLC ఎన్నికల్లో కాంగ్రెస్ అభ్యర్థి  రామ్‌రెడ్డి సర్వోత్తమ
రెడ్డిని గెలిపించేందుకు పార్టీ  నాయకులు, కార్యకర్తలు

సమన్వయంతో పనిచేయాలని తెలిపారు. ఎన్నికల్లో

విజయానికి పట్టభద్రుల ఓటరు నమోదు కీలకమైన ప్రక్రియ

అని పేర్కొంటూ, ఈ కార్యక్రమంపై ప్రత్యేక దృష్టి

సారించాలని సూచించారు.

ప్రతి కాంగ్రెస్ కార్యకర్త తమ పరిధిలోని పట్టభద్రులను

గుర్తిం చి, అర్హులైన వారు ఓటరుగా నమోదు చేసుకునేలా

అవగాహన కల్పించాలని కోరారు. ఓటరు నమోదు

ప్రక్రియకు సంబంధించిన సమాచారాన్ని అర్హులకు

చేరవేస్తూ , వారికి అవసరమైన సహకారం అందించాలని

తెలిపారు. గ్రామాల వారీగా పార్టీ  శ్రేణులు చురుగ్గా  పనిచేస్తే
నమోదు కార్యక్రమాన్ని మరింత సమర్థవంతంగా ముందుకు

తీసుకెళ్లవచ్చ ని సూచించారు.



పట్టభద్రుల ఓటరు నమోదు నుంచి ఎన్నికల వరకు పార్టీ
నాయకులు, కార్యకర్తలు ఐక్యంగా పనిచేయాలని MLA

పిలుపునిచ్చా రు. పార్టీ  అభ్యర్థి  విజయమే లక్ష్యంగా ప్రతి

ఒక్కరూ బాధ్యత తీసుకుని క్షేత్రస్థా యిలో పనిచేయాలని

తెలిపారు.

ఈ కార్యక్రమంలో నెల్లి కుదురు మండల కాంగ్రెస్ పార్టీ
అధ్యక్షుడు యాదవ రెడ్డి, జిల్లా యూత్ కాంగ్రెస్ అధ్యక్షుడు

సురేష్, రాష్ట్ర సోషల్ మీడియా కోఆర్డి నేటర్ శివ, మాజీ

మండల అధ్యక్షుడు ప్రభాకర్, నాయకులు హెచ్.

వెంకటేశ్వర్లు , బాలాజీ నాయక్, సత్యపాల్ రెడ్డి, వివిధ
గ్రామాల సర్పంచులు, ఉపసర్పంచులు, మండల

నాయకులు, యూత్ కాంగ్రెస్ ప్రతినిధులు, పార్టీ  కార్యకర్తలు

పాల్గొన్నారు.

